
Hyrje

Ky material paraqet një panoramë të aktivitetit kreditues në vend dhe në rajon. 
Në të analizohen të dhënat monetare, normat e interesit, si dhe kushtet e 
kreditimit, bazuar në Vrojtimin e Aktivitetit Kreditues. Më konkretisht, statistikat 
kryesore të analizuara në material janë: a) statistikat e flukseve reale1 për 
aktivitetin kreditues të bankave për sektorin privat; b) të dhënat cilësore të 
marra nga Vrojtimi i Aktivitetit Kreditues (VAK); c) statistikat për normat e 
interesit të kredisë, si në monedhën vendase ashtu edhe në euro; d) të dhënat 
monetare dhe normat e interesit për aktivitetin kreditues për vendet e rajonit. 

Në vendet e rajonit janë përfshirë në analizë: Bullgaria (BU), Kroacia (CR), 
Kosova (KS), Mali i Zi (MNE), Rumania (RO), Serbia (SR), Polonia (PL), Hungaria 
(HU), Republika Çeke (CZ), Republika e Maqedonisë së Veriut (RMV). 

Materiali mbulon të dhënat e disponueshme deri më 24 tetor 2023, të cilat 
përfshijnë të dhënat monetare dhe financiare në vend deri në muajin shtator 
2023, dhe të dhënat e Vrojtimit të Aktivitetit Kreditues për tremujorin e tretë të 
vitit 2023. Të dhënat e kredisë për vendet e rajonit janë deri në muajin gusht 
2023.  

1 Të dhënat e kredisë merren nga bilancet e bankave dhe i referohen financimit për sektorin privat 
rezident - bizneseve dhe individëve. Nga viti 2022, analiza e portofolit të kredisë bazohet 
në setin e ri të informacionit të përgatitur nga Departamenti i Statistikave Financiare në linjë 
me metodologjinë e BQE-së për flukset “reale” të kredisë, të rregulluara si nga lëvizjet e kursit 
të këmbimit ashtu edhe nga kreditë e nxjerra nga bilanci.

përmBLedHje

Kredia për sektorin privat ka ardhur në ngadalësim gjatë vitit 2023 në ngjashmëri 
me trendet e vërejtura në ekonomitë e rajonit dhe ato partnere. Megjithatë, 
normat e saj të rritjes vijojnë të jenë ndër më të lartat në rajon. Tendencat e 
vërejtura në ecurinë e kredisë gjatë tremujorit të fundit përmblidhen në vijim:  

•	 Ngadalësimi	 i	kredisë për sektorin privat i atribuohet më së shumti 
ngadalësimit të kredisë për likuiditet nga ana e bizneseve. Rritja e 
vazhduar e kërkesës së brendshme dhe rritja e fortë e kërkesës së huaj, 
kryesisht për turizëm, ka përmirësuar likuiditetin e bizneseve, të cilët 
kanë preferuar të shlyejnë një pjesë të kësaj kredie gjatë tremujorit të 
tretë të vitit. 

•	 Financimi	i	bizneseve	dhe	i	individëve	ka	qenë	në	lekë,	i	ndikuar	ndër	
të tjera nga normat më të ulëta të interesit për kreditë në lekë dhe nga 
mbiçmimi i kursit të këmbimit. Këta faktorë kanë shtyrë bizneset dhe 
individët të zhvendosin një pjesë të portofoleve të kredive të tyre nga 
valuta në lekë. Kjo ecuri është reflektuar edhe në një strukturë valutore 
më të balancuar të kredisë.

•	 Analiza	 e	 kredisë sipas madhësisë së bizneseve tregon se kredia 
është tkurrur për biznesin e madh, ngadalësuar për atë të mesëm, dhe 
është përmirësuar për biznesin e vogël. Sipas sektorëve të ekonomisë, 
vërehet tkurrja e kredisë në sektorin e industrisë, përmirësimi i saj në 
sektorin e shërbimeve dhe ngadalësimi në sektorët e tjerë. Financimi i 
bankave është i orientuar drejt sektorëve që kanë dhënë kontributin më 
të madh në rritjen ekonomike: tregti, ndërtim dhe turizëm. 

•	 Analiza	e	kredisë	së	individëve	sipas	qëllimit	 të	përdorimit	tregon	se	
ngadalësimi i normave të rritjes së kredisë hipotekare është kompensuar 
nga rritja më e shpejtë e kredisë për konsum. Këto zhvillime janë 
mbështetur si nga një kërkesë në rritje e individëve për financimin 
e konsumit dhe të investimeve në banesa, ashtu edhe nga kushtet 
favorizuese të ofertës për kredi.  

•	 Kushtet	 e	 ofertës	 për	 kredi	 kanë	 mbetur	 të	 favorshme	 për	 rritjen	 e	
kreditimit, edhe në prani të normalizimit të politikës monetare. Kështu, 
normat e interesit për kreditë e reja në lekë në dy tremujorët e fundit 
kanë ndjekur ecuri rënëse, si për bizneset edhe për individët. Interesat 
e kredisë në lek kanë reflektuar kryesisht prirjen e fortë rënëse të yield-
eve të bonos 12-mujore dhe reduktimin e primeve të rrezikut. Në të 
njëjtën kohë, nën trysninë e shtuar të konkurrencës mes bankave, bankat 
mbajtën të pandryshuara standardet, kushtet e termat e kreditimit për 
bizneset, për herë të parë që prej fillimit të ciklit normalizues të politikës 
monetare. Paralelisht, ato kanë vazhduar të lehtësojnë kushtet për 
kreditë për individë, si për konsum ashtu edhe për blerje banese.

•	 Kredia	për	sektorin	privat	në	vendet	e	rajonit	vijon	të	ngadalësohet,	si	
rrjedhojë e ecurisë së dobët të kredisë për biznese. Kredia për individë 
ka frenuar ngadalësimin dhe ka dhënë shenja rikuperimi. Normat e 
interesit janë stabilizuar në nivele të larta në vendet që janë pranë 
niveleve maksimale të pritura për normën bazë dhe kanë vijuar të rriten 
në vendet e tjera që nuk kanë përfunduar ende ciklin rritës të tyre. 

1. kredia për BiZneSe 

Financimi i bizneseve nga bankat ka ardhur në ngadalësim në përgjigje 
të përmirësimit të gjendjes së likuiditetit të bizneseve. Financimi i 
bizneseve ka qenë më së shumti në lekë, rritja e të cilit ka kompensuar 
ngadalësimin e financimit në valutë dhe ka kontribuuar në një strukturë 
valutore më të balancuar të kredisë për biznese. Sipas madhësisë së 
bizneseve vërehet tkurrja e kreditimit të biznesit të madh, ngadalësimi 
i kreditimit të biznesit të mesëm dhe përmirësimi i kreditimit të biznesit 
të vogël. Sipas sektorëve të ekonomisë, vërehet tkurrja e kredisë në 
sektorin e industrisë, përmirësimi i saj në sektorin e shërbimeve dhe 
ngadalësimi në sektorët e tjerë.
 
Kredia për biznese ka ndjekur një trend ngadalësues prej fillimit të vitit 2023, 
trend i cili u përshpejtua në tremujorin e tretë. Rritja vjetore në këtë tremujor ishte 
3%, rreth gjysma e asaj të shënuar në pjesën e parë të vitit. Arsyeja kryesore 
pas kësaj ecurie është përmirësimi i likuiditetit të bizneseve në pasqyrim të 
rritjes së vazhduar të kërkesës së brendshme dhe rritjes së fortë të kërkesës 
së huaj, kryesisht për turizëm. Të dhënat tregojnë se bizneset kanë shlyer një 
pjesë të mirë të portofolit të tyre të kredisë për kapital qarkullues. Në muajin 
shtator, kredia për këtë qëllim u tkurr me 1.7%.

Një tendencë tjetër e vërejtur gjatë vitit 2023, ishte zhvendosja e portofolit 
të kredisë për biznese nga kredia në valutë – kryesisht euro – në kredi në 
lekë. Kjo zhvendosje është motivuar nga diferenca në rënie midis interesave 
në lekë dhe atyre në euro, por edhe nga mbiçmimi i kursit të këmbimit. Në 
fund të muajit shtator, kredia në valutë ishte 1.3% më pak se një vit më 
parë.

Nga ana tjetër, përmirësimi i ritmeve të rritjes së kredisë në lekë shkon përtej 
ndikimit pozitiv në ecurinë e saj nga zhvendosja e portofoleve. Kredia në 
lekë u rrit me 16 miliardë lekë gjatë nëntëmujorit të parë të vitit, ku efekti i 
konvertimit të kredive nga euro në lekë ka ardhur duke u theksuar nga muaji 
maj dhe në vazhdim. Në fund të muajit shtator, kredia në lekë për biznese 
shënonte një zgjerim vjetor prej 7.6%, ndjeshëm më e lartë se rritja mesatare 
prej 1% e gjashtëmujorit të parë të vitit. Zhvillimet e mësipërme kanë rezultuar 
në rritjen e peshës së kredisë në lekë ndaj totalit në 46%, në nivele të larta 
historike. 

Gra�k 1. Kredia për biznese sipas monedhës  

Burimi: Banka e Shqipërisë.

KREDITË E KONVERTUAR NGA EURO NE LEKË 

Biznese

Sipas madhësisë së biznesit vërehet se kredia për biznesin e madh është tkurrur, 
kredia për biznesin e mesëm është ngadalësuar, ndërsa ajo për biznesin e 
vogël ka ardhur në përmirësim. Kështu, shifrat e muajit shtator tregojnë se 
kredia për biznesin e madh ishte 1.4% më e ulët se një vit më parë, kredia për 
biznesin e mesëm u ngadalësua në 8%. Ndërsa, portofoli i biznesit të vogël 
u rrit me 3% në tremujorin e tretë, pas dy tremujorësh tkurrjeje. Këto zhvillime 
kanë reflektuar nga njëra anë përmirësimin e gjendjes financiare të biznesit 
të madh dhe për pasojë një nevojë më të pakët për financim nga bankat, 
ndërkohë që bankat kanë mbajtur të pandryshuara kushtet e kreditimit për këtë 
grup. Nga ana tjetër, zhvillimet pozitive në ekonomi, në besimin e biznesit 
së bashku me stabilizimin e çmimeve dhe pasigurisë në vend kanë ndihmuar 
në rigjallërimin e kërkesës për financim nga biznesi i vogël. Ndërkohë, edhe 
pse oferta për këtë segment mbetet në kahun shtrëngues edhe në tremujorin e 
tretë, rritja e tolerancës ndaj rrezikut të bankave ka ndihmuar në akomodimin 
e kërkesës nga ky grup. Rritja në total e kredisë për SME (BVM) ishte 6.7% 
krahasuar me mesataren 7.4% në dy tremujorët e parë të vitit. Këto zhvillime 
janë reflektuar në një zhvendosje të strukturës së kredisë së bizneseve drejt 
biznesit të vogël e të mesëm, pesha e kredisë e të cilit arriti në 51.5% të totalit.

Sipas sektorëve të ekonomisë vërehet ngadalësimi i rritjes së kredisë tek të 
gjithë sektorët e ekonomisë, me përjashtim të sektorit të shërbimeve (grafiku 
2, majtas). Financimi i këtij sektori ka ndjekur një tendencë rritëse nëpër nëntë 
muajt e parë të vitit 2023, duke qëndruar mesatarisht rreth 10.6% më lart se 
e njëjta periudhë e një viti më parë. Trendi rritës i sektorit si dhe perspektiva 
pozitive e tij kanë vënë në një emërues të përbashkët si kërkuesit e kredisë 
dhe ofruesit e saj. Nga ana tjetër, ngadalësimi i ritmeve të rritjes së kredisë ka 
qenë më i dukshëm në sektorin e ndërtimit – ku financimi në tremujorin e tretë 
u rrit vetëm me 5% nga 15% në gjashtëmujorin e parë – dhe më i përmbajtur 
në sektorin e tregtisë dhe bujqësisë. Përsa i përket sektorit të industrisë, kredia 
për të është tkurrur prej fillimit të vitit në reflektim të dobësisë së kërkesës për 

financim, kryesisht nga sektori i energjetikës. Në tremujorin e tretë, kreditimi i 
këtij sektori ra me 10% në krahasim me 7% në gjashtëmujorin e parë. 

Gra�k 2. Kredia për biznese sipas sektorëve të ekonomisë 

Burimi: Banka e Shqipërisë.

Pas një fillimi viti të karakterizuar nga norma interesi në kahun rritës, muajt 
e fundit, interesat e kredisë për bizneset në lekë janë ulur. Aktualisht, ato 
janë lehtas më lart se niveli që kishin para fillimit të ciklit shtrëngues të 
politikës monetare. Interesat e kredisë në euro ndërkohë vijojnë të regjistrojnë 
rritje minimale, por graduale muaj pas muaji. Ato po pasqyrojnë rritjet e 
normës bazë të euros nga BQE-ja gjatë gjithë kësaj periudhe. Krahasuar me 
gjashtëmujorin e parë të vitit, ulja e interesave tek kreditë në lekë ka qenë 
më e fortë tek kategoria e kredive të mëdha, ndërkohë që tek kreditë në euro 
rritja e interesave ka qenë e shpërndarë në mënyrë të barabartë tek të dyja 
kategoritë. 

Norma mesatare e interesit për kreditë e reja në lekë për biznesin në tremujorin 
e tretë rezultoi 6.4% nga 6.9% që ishte në gjysmën e parë të vitit. Ulja e 
interesit është formuar kryesisht tek kategoria e kredive me shuma mbi 35 mln 
lekë, e cila ka regjistruar ulje graduale në pjesën më të madhe të këtij viti. 
Interesi mesatar për këto kredi shënoi 6.1%, nga 6.2% dhe 7.0% që ishte 
në dy tremujorët paraardhës. Kategoria e kredive me shuma deri në 35 mln  
lekë, e cila përdoret kryesisht nga biznesi i vogël, regjistroi një ulje minimale 
në 7.4% nga 7.6% që shënonte në gjysmën e parë të vitit. Ndërkohë dhe 
kostoja e financimit për likuiditet afatshkurtër ka rezultuar në ulje të lehtë, ku 
interesat për overdraft dhe kapital qarkullues në tremujorin e tretë rezultuan 
6.3% nga 6.5% në pjesën e parë të vitit. Analiza sipas fiksimit fillestar të 
interesit konfirmon uljen e interesave si tek kredia me normë fillestare të fiksuar 
deri në një vit ashtu dhe tek ato me normë fillestare interesi të fiksuar mbi një 
vit. Interesat tek të dyja këto kategori kanë shënuar një ulje prej 0.5 pp këtë 
tremujor (6.3% dhe 6.4% nga 6.8% dhe 7.0%). 

Gra�k 3. Ecuria e normave të interesit për kreditë në lekë sipas madhësisë së 
kredisë (majtas) dhe �ksimit �llestar të interesit (djathtas) për bizneset private

Burimi: Banka e Shqipërisë.

Norma e interesit për kreditë në euro të bizneseve rezultoi 6.4% në tremujorin 
e tretë të vitit nga 5.8% në pjesën e parë të vitit dhe 5.4% një vit më parë. 
Analiza sipas madhësisë së kredisë tregon se si interesat e kredisë për shuma 
deri 250 mijë euro ashtu dhe ato mbi këtë shumë janë rritur afërsisht me të 
njëjtin ritëm. Rritja e normës bazë për euron nga ana e BQE-së këtë periudhë 
po reflektohet ngadalë por qëndrueshëm tek interesat e kredisë në euro për 
bizneset. Analiza sipas fiksimit fillestar të interesit evidenton se këta muaj, 
kategoria me normë fillestare të fiksuar mbi një vit ka shënuar rritje interesash 
më të lartë se ajo me interes fillestar të fiksuar deri në një vit. Ndërkohë që 
edhe interesat për overdraft dhe kapital qarkullues janë rritur rregullisht çdo 
tremujor duke rezultuar 6.1% në tre muajt e fundit, nga 5.1% që ishin në 
tremujorin e parë të vitit.  

Gra�k 4. Ecuria e normave të interesit për kreditë në euro sipas madhësisë së 
kredisë (majtas) dhe �ksimit �llestar të interesit (djathtas) për bizneset private

Burimi: Banka e Shqipërisë.

Nën trysninë e shtuar nga konkurrenca në sistemin bankar, bankat mbajtën 
të pandryshuara standardet, kushtet e termat e kreditimit për bizneset, për 
herë të parë, që prej fillimit të ciklit normalizues të politikës monetare.

Përgjatë vitit 2023, në përgjithësi bankat mbetën të kujdesshme në vlerësimin e 
rrezikut të kredive për bizneset, duke formuluar politikat e tyre kredituese brenda 
një kuadri të ngushtë tolerance kundrejt rrezikut. Megjithatë, në tremujorin e 
tretë të vitit, bankat perceptuan një situatë makroekonomike më të favorshme 
dhe një perspektivë optimiste për treguesit kryesorë makroekonomikë. 

Nën trysninë e shtuar nga konkurrenca në sistemin bankar, bankat mbajtën për 
herë të parë të pandryshuara standardet, kushtet dhe termat e kreditimit për 
bizneset, që prej fillimit të ciklit normalizues të politikës monetare nga bankat 
qendrore brenda dhe jashtë vendit. Elementi kryesor nëpërmjet të cilit bankat 
kanë shtrënguar kushtet dhe termat e kreditimit përgjatë këtij viti, kushtëzimet 
në marrëveshjet e kredisë, mbeti ende i pranishëm edhe në tremujorin e tretë. 
Megjithatë, balanca neto e këtij treguesi ishte më e ulët se në tremujorët e 
mëparshëm. Krahas shtimit të kushtëzimeve, bankat miratuan kredi në madhësi 
më të ulët për bizneset. Nga ana tjetër, bankat nuk ndryshuan elementet e 
tjera joçmimformuese të kredisë për bizneset.

Gra�k 5. Kushtet joçmim për kreditë e reja të bizneseve

Për informacion më të detajuar, lutemi referojuni rubrikës mbi Vrojtimin e Aktivitetit Kreditues në lidhjen: 
https://www.bankofalbania.org/Politika_Monetare/Vrojtimet/Vrojtimi_i_aktivitetit_kreditues/.

Burimi: Banka e Shqipërisë, llogaritje të sta�t.

2. kredia për indiVidë

Financimi i bankave për individët ka vijuar me ritme të larta edhe gjatë 
tremujorit të tretë. Kjo ecuri ka mesatarizuar ngadalësimin e ritmeve të rritjes 
së kredisë për banesa dhe përmirësimin e rritjes së kredisë konsumatore. 
Në ngjashmëri me tendencat e vërejtura tek kredia për biznese, financimi 
i individëve ka qenë më së shumti në lekë, rritja e të cilit ka kompensuar 
ngadalësimin e financimit në valutë. 

Financimi i bankave për individët ka vijuar me ritme të larta edhe gjatë 
tremujorit të tretë, ndonëse rritja prej 12.5% në këtë tremujor ishte 1.4 pp më 
pak se në gjashtëmujorin e parë. Ngadalësimi i kredisë në valutë ka ndikuar 
në këtë ecuri. Në ngjashmëri me tendencat e vërejtura tek bizneset, kredia 
në valutë e individëve është ngadalësuar duke zbritur në 13.9% në tremujorin 
e tretë, nga një mesatare prej 21% në gjashtëmujorin e parë. Edhe individët 
kanë zgjedhur të mbyllin para kohe një pjesë të kredisë në valutë – kryesisht 
në euro – dhe i kanë zëvendësuar ato me kredi në lekë. Faktorët kryesorë që 
kanë mbështetur këtë zhvendosje kanë qenë mbiçmimi i monedhës vendase, 
normat më të ulëta të interesit të kredisë hipotekare në lekë krahasuar me atë 
në euro, si dhe lehtësirat rregullative për ndryshimin e monedhës pa penalitet. 
Paralelisht, kredia në lekë për individë ka shfaqur përmirësim të normave të 
rritjes, të cilat arritën në 12.6% në tremujorin e tretë nga 8% një tremujor më 
parë.

Gra�k 6. Kredia për individë sipas monedhës

Burimi: Banka e Shqipërisë.

 

0

2

4

6

8

10

12

14

16

18

01/
2020

05/
2020

09/
2020

01/
2021

05/
2021

09/
2021

01/
2022

05/
2022

09/
2022

01/
2023

05/
2023

09/
2023

KREDIA PER INDIVIDE (VMV %)

Individet- lek
Individet- valutë
Kredia per individë

0

0.2

0.4

0.6

0.8

1

1.2

1.4

1.6

2023T1 2023T2 2023T3

M
ILI

A
RD

E 

KREDITE E KONVERTUAR 
NGA EURO/ LEKE 

Individë

64.5%

68.0%

35.5% 32.0%

0

1

2

3

4

5

6

0

0.2

0.4

0.6

0.8

1

2019

2020

2021

2022

2023T1

2023T2

2023T3

STRUKTURA 

Lekë
valutë
Diferenciali I interesit

Sipas qëllimit të përdorimit vihet re se kredia hipotekare ka ardhur në 
ngadalësim, ndërsa kredia për konsum është përshpejtuar. Rritja e kredisë 
hipotekare prej 13.5% në tremujorin e tretë ishte rreth 3 pp më pak se në 
gjashtëmujorin e parë të vitit. Pavarësisht konkurrencës së lartë mes bankave 
dhe lehtësimit të vazhdueshëm të kushteve në këtë segment, kërkesa e 
individëve është ngadalësuar në pasqyrim të rritjes së kostos së kredisë për 
banesa dhe shtrëngimit të buxhetit familjar nga çmimet e larta të jetesës. Gjatë 
muajve të verës, një faktor me ndikim në ecurinë e kredisë hipotekare ka qenë 
dhe ngërçi i përkohshëm në gjenerimin e dokumentacionit të nevojshëm nga 
shërbimi online i hipotekave. Nga ana tjetër, kredia për konsum është rritur 
me norma më të larta se në pjesën e parë të vitit. Rritja vjetore mesatare prej 
10% e tremujorit të tretë ishte rreth 2pp më e lartë se mesatarja e periudhës 
paraardhëse. 

Gra�k 7. Kredia për individë sipas qëllimit të përdorimit 

Burimi: Banka e Shqipërisë.

Normat e interesit për kreditë në lekë të individëve në tremujorin e tretë 
kanë vijuar të ulen. Kjo ulje ka reflektuar kryesisht ecurinë rënëse të yield-it 
të bonove 12-mujore, i cili përdoret në indeksimin e pjesës më të madhe të 
kredive të kësaj kategorie. Interesat e kredisë për individët janë ulur kryesisht 
tek kreditë hipotekare, ndërsa për kreditë konsumatore ulja ka qenë minimale. 
Ndërkohë, interesi i kredisë hipotekare në euro ka njohur rritje, duke sjellë 
diferencialin e interesave me kredinë në lek në terren negativ. 

Interesi mesatar i kredisë në lek për individë shënoi 6.7% në tremujorin e tretë nga 
7.0% dhe 7.6% që ishte në dy tremujorët paraardhës. Individët kanë përfituar nga 
rënia e interesave për kredinë hipotekare, ndërkohë që tek kredia konsumatore 
ulja ka qenë minimale (9.3% nga 9.4% në pjesën e parë të vitit). Interesat e 
kredisë për blerje banese rezultuan 4.0% nga 4.3% që ishte mesatarja në 
gjashtë muajt e parë të vitit. Analiza sipas periudhës së fiksimit fillestar të normës 
së interesit tregon se ulja e interesave është formuar tek kategoria e kredive me 
fiksim fillestar mbi një vit (3.7% nga 4.6%), ndërsa ajo me interes fillestar të fiksuar 
deri në një vit ka regjistruar rritje të lehtë (4.3% nga 4.1%).    

Gra�k 8. Ecuria e normave të interesit për kreditë në lekë për individët

Burimi: Banka e Shqipërisë.

Interesi mesatar i kredisë së re në euro për individët shënoi një rritje të lehtë 
duke arritur në 5.5% në tremujorin e tretë, nga 5.3% dhe 4.1% që ishin vlerat 
e dy tremujorëve të mëparshëm. Interesat e kredisë tek kjo kategori dominohen 
nga ecuria rritëse e normës së interesit për kredinë hipotekare (5.3% nga 
4.3%), në reflektim të rritjes së normave referencë. Ndryshe nga interesat e 
kredisë hipotekare në lekë, analiza sipas fiksimit fillestar të interesit evidenton 
se për kredinë në euro rritja e interesave ka qenë e lartë tek kategoria me 
normë fillestare të fiksuar mbi një vit. Në terma mesatarë, diferenca midis 
interesit të kredisë hipotekare në lekë dhe asaj në euro ka kaluar në terren 
negativ.   

Gra�k 9. Ecuria e normave të interesit për kreditë hipotekare në euro për individët

Burimi: Banka e Shqipërisë.

Kushtet dhe termat e kreditimit në kreditë e reja akorduar individëve janë 
lehtësuar, si pasojë e konkurrencës së shtuar mes bankave.

Politikat e kreditimit për individët përgjatë vitit 2023, ndryshe nga bizneset, 
kanë qenë më lehtësuese. Në tremujorin e tretë të vitit, bankat i lehtësuan 
më tej kushtet dhe termat e kreditimit për individët, nxitur prej një ambienti 
konkurrues në të cilin bankat veprojnë. Në kreditë e reja akorduar individëve 
në tremujorin e tretë, bankat vijuan të ulin marzhet mbi normat referencë, 
sikurse edhe në gjysmën e parë të vitit. Politikat lehtësuese të kreditimit kundrejt 
individëve, krahas elementit çmim u shprehën edhe në kushte të tjera joçmim më 
të favorshme, të tilla si: kërkesa më të ulëta për kolateral në kreditë hipotekare, 
si dhe në miratim të madhësive më të larta të kredive për individët. Elementet 
e tjera joçmim, si komisionet, kushtëzimet nga marrëveshja e kredisë, si dhe 
maturiteti i kredisë mbetën të pandryshuara në tremujorin e tretë. 

Gra�k 10. Kushtet joçmim për kreditë e reja të individëve

Për informacion më të detajuar, lutemi referojuni rubrikës mbi Vrojtimin e Aktivitetit Kreditues në lidhjen: 
https://www.bankofalbania.org/Politika_Monetare/Vrojtimet/Vrojtimi_i_aktivitetit_kreditues/.

Burimi: Banka e Shqipërisë, llogaritje të sta�t.

3. tendencat e kreditimit në Vendet e 
rajonit2

Kredia për sektorin privat në vendet e Ballkanit dhe të Evropës Qendrore ka 
vijuar të ngadalësohet më tej në tremujorin e tretë të vitit, me faktor kryesor 
ecurinë më të dobët të kredisë për biznese. Vendet e Ballkanit vijojnë të 
krahasohen më mirë kundrejt vendeve të Evropës Qendrore dhe Shqipëria 
renditet ndër vendet me norma ende të larta të rritjes së kredisë. Në pjesën më 
të madhe të vendeve, normat e interesit të kredive janë stabilizuar në nivele të 
larta ose vijojnë rritjen, në ndjekje të rritjeve të normës bazë.

në vija të përgjithshme, kredia për sektorin privat në vendet e Evropës 
Qendrore dhe ato të Ballkanit ka vijuar të ngadalësohet më tej në tremujorin 
e tretë të vitit. Ndryshe nga viti i kaluar, ku ngadalësimi i dedikohej kryesisht 
kredisë për individë, viti 2023 evidenton kredinë për biznese si faktor kryesor 
pas financimit gjithnjë e më të dobët të sektorit privat. Brenda kësaj panorame 
të përgjithshme, vendet e përfshira në këtë analizë shfaqin ecuri të ndryshme 
në nivel rajonal dhe individual. Në nivelin rajonal, vendet e Ballkanit vijojnë 
të kenë një performancë më të mirë krahasuar me ato të Evropës Qendrore, 
edhe për faktin se tek këto të fundit inflacioni ishte më i lartë dhe normat u 
rritën më shpejt dhe në një masë më të madhe. Në nivel individual, Shqipëria 
renditet në vendet me norma ende të larta të rritjes së kredisë për sektorin 
privat, krahas Malit të Zi, Bullgarisë, Kosovës dhe Maqedonisë së Veriut.

2 Në këtë analizë përfshihen 11 vende të rajonit të Evropës Qendrore dhe Juglindore: Shqipëria, 
Maqedonia e Veriut, Kroacia, Kosova, Mali i Zi, Serbia, Bullgaria, Rumania, Çekia, Polonia 
dhe Hungaria. Stoku i kredisë për sektorin privat është i rregulluar për efektin e kursit të këmbimit. 
Nisur nga luhatjet e mëdha të normave të inflacionit vitin e fundit, në analizë stoku i kredisë 
nuk është deflatuar me inflacionin, pasi mund të paraqesë mesazhe të shformuara për ecurinë 
e kredisë në afat të shkurtër.

Gra�k 11. Ecuria e kredisë për sektorin privat në rajonin e Ballkanit dhe të 
Evropës Qendrore

Burimi: Banka e Shqipërisë; bankat e vendeve të rajonit; llogaritje të sta�t.

Gjatë vitit 2023, përveç rritjes së normave bazë të interesit të pranishme që gjatë 
vitit 2022 për shumë nga vendet në analizë, u materializuan edhe faktorë të tjerë 
rreziku me ndikim negativ në ecurinë e kërkesës dhe ofertës për kredi. Nga ana e 
ofertës, efekti frenues që rritja e normës së interesit ka pasur në rritjen ekonomike 
ka ngritur shqetësimin për përkeqësim të cilësisë së portofolit në të ardhmen dhe 
ka rritur kujdesin e bankave në kreditim. Kjo është manifestuar në shtrëngim të 
kushteve të tjera të kreditimit, përveç rritjes së normës së interesit. Nga ana tjetër, 
kërkesa për kredi është ndikuar negativisht nga normat ende të larta të inflacionit,  
nga ngadalësimi i aktivitetit ekonomik dhe pasiguritë për të ardhmen. 

Një fenomen i përhapur në disa prej vendeve të rajonit është edhe ecuria 
më e mirë e kredisë në valutë, kryesisht euro, kundrejt ecurisë së kredisë 
në monedhë vendase. Vendet që spikasin në këtë drejtim janë Hungaria, 
Çekia dhe Rumania. Kjo dukuri është diktuar nga rritja më e shpejtë dhe më 
e hershme e normave bazë të interesit për monedhat vendase krahasuar me 
rritjen e normës bazë nga BQE. 

Gra�k 12. Kredia për bizneset në rajonin e Ballkanit dhe të Evropës Qendrore

Burimi: Banka e Shqipërisë; bankat e vendeve të rajonit; llogaritje të sta�t.

kredia për biznese është ngadalësuar në thuajse të gjitha vendet e rajonit. 
Kërkesa e bizneseve për kredi për investime është dobësuar, në kushtet 
e ecurisë më të dobët të ekonomisë dhe të rritjes së normave të interesit. 
Nga ana tjetër, edhe frenimi i rritjes së çmimeve të lëndëve të para dhe 
ngadalësimi i inflacionit në përgjithësi kanë diktuar reduktimin e kërkesës së 
bizneseve për kapital qarkullues. Në muajin gusht, rritja vjetore e kredisë për 
biznesin zbriti në rreth 6.0% mesatarisht për vendet e Ballkanit, nga 7.7% në 
fund të gjashtëmujorit të parë të vitit dhe nga 13.0% në fund të vitit të kaluar. 
Pavarësisht ngadalësimit, kredia për biznese vijon të rritet krahasimisht mirë në 
Kosovë, Kroaci e Rumani. Shqipëria rezulton pranë mesatares së vendeve të 
Ballkanit sa i takon ecurisë së kredisë për biznesin. Ngadalësimi i kredisë për 
biznesin është shfaqur më i fortë në vendet e Evropës Qendrore, ku ndryshimi 
vjetor i kredisë për biznesin arriti në zero, nga 9.0% në fund të vitit të kaluar. 
Mes këtyre vendeve, dallon Hungaria, ku pavarësisht rritjes së fortë të normave 
të interesit, skemat e garancive të qeverisë kanë frenuar ngadalësimin e fortë 
të kreditimit për biznesin. 

Gra�k 13. Kredia për individë në rajonin e Ballkanit dhe të Evropës Qendrore

Burimi: Banka e Shqipërisë; bankat e vendeve të rajonit; llogaritje të sta�t.

kredia për individë ka shfaqur shenja të lehta rikuperimi në nivel rajonal 
pas tremujorit të parë të vitit, kur rritja vjetore e saj shënoi nivele minimale. 
Divergjenca mes vendeve sa i takon ecurisë së kredisë për individë është më e 
madhe. Ajo vijon të rritet me ritme të larta në pjesën më të madhe të vendeve 
të Ballkanit, përfshirë edhe Shqipërinë, ndërkohë që ka shënuar ngadalësim 
të mëtejshëm në Serbi dhe në Rumani. Rritja e kredisë për individë është 
stabilizuar në Çeki, vijon negative në Poloni dhe është në ngadalësim në 
Hungari, pavarësisht skemave lehtësuese të ofruara nga qeveria në këtë të 
fundit. Segmenti më i prekur i kredisë për individë ka qenë kredia hipotekare. 
Kërkesa në këtë segment është dekurajuar si rrjedhojë e normave të larta të 
interesit dhe pasigurive të shtuara për financat familjare në afat të gjatë. Tek 
kredia konsumatore, nevojat për financim afatshkurtër nxitur nga rritja e kostos 
së jetesës e kanë mbajtur kërkesën në nivele të moderuara.

Gra�k 14. Normat bazë dhe normat e interesit për kreditë e reja për biznese në rajon.

*Normë bazë për Kroacinë dhe proxy për Kosovën dhe Malin e Zi.
Burimi: Banka e Shqipërisë; bankat qendrore të vendeve të rajonit; llogaritje të sta�t.

normat e interesit për kreditë për biznese dhe individë kanë vijuar të 
rriten në pjesën më të madhe të vendeve, teksa një pjesë e mirë e bankave 
kanë kaluar në kahun shtrëngues të politikës monetare me rritjet e mëtejshme 
të normave bazë. Në vendet e Evropës Qendrore, normat bazë nuk kanë 
ndryshuar nga nivelet e larta të tyre të fillimvitit ose janë ulur (Poloni). Në këto 
vende, normat e interesit të kredisë kanë dhënë shenja të frenimit të rritjes apo 
edhe rënie. Në rajonin e Ballkanit, i ngjashëm është edhe rasti i Rumanisë dhe 
ai i Serbisë. Rast i veçantë është Shqipëria, ku normat e interesit kanë shënuar 
rënie në pothuaj të gjitha segmentet gjatë dy tremujorëve të fundit, në kushtet 
e një norme bazë të pandryshuar. Një vështrim krahasues mbi të dhënat e 
rajonit evidenton se Shqipëria ka qenë ndër vendet me norma interesi më të 
larta për bizneset dhe kredinë hipotekare, shprehur kjo në spread-e më të larta 
kundrejt normës bazë dhe yield-eve të letrave me vlerë të qeverisë. Reduktimi 
i interesave për kreditë në Shqipëri gjatë tremujorëve të fundit është realizuar 
nëpërmjet ngushtimit të këtyre spread-eve, që në vetvete mund të jetë një 
konvergim drejt niveleve më të krahasueshme me vendet e rajonit.

Gra�k 15. Normat e interesit për kreditë për individë në rajonin e Ballkanit dhe të Evropës 
Qendrore.

Burimi: Banka e Shqipërisë; bankat qendrore të vendeve të rajonit; llogaritje të sta�t.

